
Tábla 3-8: Moill ag Chonair

Ionchur Toradh ar ríomh na moille

Innéacs 
Feidhmíochta  

Ilmhódach 
(MPI)

1 2 3 4 5 6 7 8 9

modh 
iompair

toisc 
tho-

saíoch-
ta

cóim-
heas 

áitíochta 
feithiclí 
(duine/
feith)

méid 
tráchta 

cinn-
titheach 
(feith/

uair; cois/
uair)

am taistil 
iarbhír 
(luas/
duine/

ln, luas/
duine)

am taistil 
íosta 
(luas/
duine/

ln, luas/
duine)

meán-
mhoill 

iomlán in 
aghaidh 

an 
mhodha 
(luas/du-

ine/ln)

méid 
tráchta 
(duine/

uair)

meánmhoill 
(luas/duine)

carr 1 1.2 2,000 545 217 328 2,400

85
iompar 
poiblí 1 - 11,000 639 603 36 11,000

rothaíocht 1 1 300 850 723 127 300

coisí 1 1 1,500 45 1,500

I gCuid 3.4 go dtí 3.8, tugtar tuairisc mhionsonraithe ar conas is féidir gnásanna ilmhódacha 
ríofa FLOW a úsáid. Tugtar tuairisc mhionsonraithe ar na ríomhanna agus ar an 

modheolaíocht is bunús leo sa Mhodheolaíocht Anailíse Ilmhódach d’Fheidhmíocht 
Líonraí Iompair Bóithre Uirbeacha (ar fáil ag www.h2020-flow.eu/resources/publications).

Sa chéad chaibidil eile, tugtar tuairisc ar an dara príomhuirlis a forbraíodh mar chuid den 
tionscadal, Uirlis Mheasúnaithe Tionchair FLOW.

❺ Am taistil iarbhír do mheánúsáideoir 
gach modha iompair ag taisteal ar an 
gconair

  Faightear é seo ó thorthaí na samhla 
nó ó ríomhanna allamuigh.

❼ Meánmhoill do gach modh iompair 
ar an gconair

  Ríomh é seo tríd an am taistil íosta 
(Colún 6) a bhaint ón am taistil 
iarbhír (Colún 5). Sa chás seo:

 Meánmhoill iomlán: Rothar: 850 soic 
- 723 soic = 127 soic

❽ Méid tráchta arna choigeartú 
d’áitíocht feithiclí 

 Is iolrú ar Cholúin 3 agus 4 é seo:
 Carr: 2,000 feithicil/uair x 1.2 duine/

feithicil = 2,400 duine/uair
❾  Meánmhoill do gach modh iompair 

sa chonair
 Déantar é seo a ríomh i dtrí chéim:
 Céim 1) Ríomh na luachanna 

iomlána don mhoill ar an gconair 
do gach modh iompair tríd an méid 
tráchta do gach modh iompair (arna 
choigeartú d’áitíocht feithiclí, féach 
Colún 8) a mhéadú faoin meánmhoill 
don mhodh iompair sin agus an toisc 
thosaíochta (1 anseo do gach modh). 
Sa chás seo, 

 Carr: 2,400 duine/uair x 328 soic/
duine x 1 = 787,200 soic/uair

 PT: 11,000 duine/uair x 36 soic/duine 
x 1 = 396,000 soic/uair

 Rothar: 300 duine/uair x 127 
soic/duine x 1 = 38,100 soic/uair

 Coisithe: 1,500 duine/uair x 45 soic/
duine x 1 = 67,500 soic/uair

 Tugann suim na ceithre luach seo an 
mhoill iomlán ar an gconair:

 787,200 + 396,000 + 38,100 + 67,500 
= 1,288,800 soic/uair

 Céim 2) Méadaigh na luachanna 
iomlána coigeartaithe na méideanna 
do gach modh iompair ar an stráice 
bóthair faoi na tosca tosaíochta chun 
an méid agus é coigeartaithe don 
tosaíocht a fháil. Sa chás seo:

 Carr: 2,400 duine/uair x 1 = 2,400
 PT: 11,000 duine/uair x 1 = 11,000
 Rothar: 300 duine/uair x 1 = 300
 Coisithe: 1,500 duine/uair x 1 = 1,500
 Suimítear na luachanna sin chun an 

méid iomlán agus é coigeartaithe 
don tosaíocht a fháil:

 2,400 + 11,000 + 300 + 1,500 = 
15,200 duine/uair

 Céim 3) Ríomh an mheánmhoill do 
gach modh iompair ar an gconair 
tríd an moill iomlán ar an gconair 
a roinnt ar an méid iomlán agus é 
coigeartaithe don tosaíocht. Sa chás 
seo,

 Moill iomlán ar an gconair: 1,288,800 
soic/uair ÷ 15,200 duine/uair = 84.8 
soic/duine.

Sonraí agus cur  
síos colúin

3.9. Gnásanna ríofa  
ilmhódacha FLOW

Tábla tagartha

Tábla 3-4: Pointí fóntais um Leibhéal Seirbhíse

LS Pointí Fóntais
A 110
B 90
C 70
D 50
E 30
F 10





Sa Chaibidil seo, mínítear conas Uirlis Mheasúnaithe Tionchair FLOW a úsáid. Chun 
tuilleadh eolais a fháil faoin uirlis agus forbairt na huirlise sin, féach: Treoracha 
Measúnaithe Tionchair FLOW. Tá an uirlis scarbhileog-bhunaithe ar fáil ag  
www.h2020-flow.eu/resources/publications/.

4
Uirlis  

Mheasúnaithe 
Tionchair FLOW

Teicníc iomlánaíoch is ea Uirlis Mheasúnaithe Tionchair FLOW chun feabhsúcháin 
iompair a mheas. Ceapadh an uirlis seo chun níos mó faisnéise a chur ar fáil do 
chinnteoirí maidir le tionchar agus tairbhí tionscadal feabhsúcháin iompair ná a 

chuirtear ar fáil le hanailís iompair ilmhódach ar bhonn áiseanna amháin (i.e., na modhanna 
a bhfuil cur síos orthu i gCaibidil 3 thuas).

I dteannta anailís iompair ar bhonn áiseanna, cuireann Uirlis Mheasúnaithe Tionchair 
FLOW tionchar gluaiseachta, comhshaoil, sochaí agus eacnamaíoch san áireamh. Aithníonn 
an uirlis nach bhfuil san iompar ach toisc amháin agus cinntí á ndéanamh maidir leis an 
gcóras iompair a fheabhsú.

I gCuid 4.1 go 4.4 thíos tugtar achoimre ar an scarbhileog d’ Uirlis Mheasúnaithe Tionchair 
FLOW agus ar an gcaoi ar forbraíodh í. Déantar cur síos ar an uirlis agus ar an modheolaíocht 
a úsáideadh chun í a fhorbairt sna Treoracha d’Uirlis Mheasúnaithe Tionchair FLOW.

Ceapadh Uirlis Mheasúnaithe Tionchair FLOW (a bhfuil cur síos uirthi sa Chaibidil seo) agus 
gnásanna ríofa ilmhódacha FLOW (Caibidil 3) le húsáid le chéile chun tuiscint shoiléir a 
fháil ar na tairbhí agus na costais a bhaineann le tionscadail feabhsúcháin iompair agus go 
háirithe chun cuidiú chun na tairbhí ó thaobh laghdú ar an mbrú tráchta de a bhaineann 
le tionscadail choisíochta agus rothaíochta a mheas.

Forbraíodh an Uirlis Mheasúnaithe Tionchair trí shuirbhé a dhéanamh ar na teicníochtaí 
measúnaithe atá in úsáid faoi láthair ag cathracha comhpháirtíochta FLOW agus trí 
athbhreithniú ar an litríocht. Úsáideadh torthaí na taighde seo chun modheolaíocht ar bhonn 
scarbhileoige a fhorbairt chun anailís a dhéanamh ar fheabhsúcháin iompair.

Déanann scairbhileog Uirlis Mheasúnaithe Tionchair FLOW, feabhsúcháin ar an gcóras 
iompair a mheas trí shonraí ó “roimh” fheidhmiú an fheabhsúcháin iompair (ex-ante) a chur 
i gcomparáid le sonraí “tar éis” fheidhmiú an fheabhsúcháin iompair (ex-post). Go simplí:

             Sonraí leis an bhfeabhsúchán molta (i.e. tar éis)
-            Sonraí gan an feabhsúchán iompair (i.e. roimhe)

=         Tionchar an fheabhsúcháin iompair

Iontrálann an t-úsáideoir na sonraí “leis” agus “gan” ó shamhail iompair agus/nó tomhais 
a fuarthas ó fhoinse eile (e.g. comhaireamh tráchta, torthaí anailíse, etc.) sa scarbhileog, 
agus déanann an scarbhileog tionchar an athraithe atá molta ar an gcóras iompair a ríomh 
(e.g. lána nua rothar).

Tabhair faoi deara go bhféadfadh an luach ríofa don tionchar a bheith dearfach nó diúltach, 
agus, ag brath ar an táscaire atá faoi chaibidil, go bhféadfadh luach diúltach a bheith 
níos fearr ná luach dearfach. Mar shampla, má tá an líon tonaí CO2 a ghintear tar éis an 
tionscadail níos íslé ná mar a bhí siad roimh an tionscadal, meastar gur maith an rud é an 
uimhir a bheith diúltach.

Sa scarbhileog, déantar tionchair iompair a ríomh ag úsáid tosca atá bunaithe ar luachanna 
réamhshocraithe atá sonrach do thír amháin nó atá in úsáid ar fud AE. Is féidir le húsáideoirí 
cuid de na luachanna sin a choigeartú chun léiriú níos fearr a thabhairt ar chúinsí áitiúla. 
I gcomhair tuilleadh sonraí faoi mhodhanna ríofa na scarbhileoige (i.e. foirmlí), luachanna 
agus tosca réamhshocraithe, féach Treoracha d’Uirlis Mheasúnaithe Tionchair FLOW.

Aithníonn 
Uirlis 
Mheasúnaithe 
Tionchair 
FLOW  
nach é an t-iompar an t-aon ghné a 
chuirtear san áireamh agus cinntí 
á nglacadh maidir leis an gcóras 
iompair a fheabhsú.

4.1. Réamhrá

Breithníonn Uirlis Mheasúnaithe Tionchair FLOW, tionchair na bhfeabhsúchán ar an gcóras 
iompair maidir le gluaisteacht, an comhshaol, an tsochaí agus an geilleagar. Tugtar 

córas sprice ar na cineálacha tionchair a bhreithnítear agus is sonraí a úsáidtear chun na 
spriocanna sin a mheas iad na táscairí. Tá an córas sprice agus na táscairí liostaithe i dTábla 
4-1. Tá breac-chuntas ar na táscairí atá liostaithe sa tábla i gCuid 4.4 thíos.

Tábla 4-1: Córas sprice agus táscairí Uirlis Mheasúnaithe Tionchair FLOW

Córas Sprice Scóip Táscairí Aonaid

Feidhmíocht 
Iompair

Bainteach le ham 
taistil Am taistil iomlán Euros/Bliain

Maoiniú Poiblí Costais 
bhonneagair nua

Costais infheistíochta Euros/Bliain (bliantacht)

Costais oibriúcháin agus 
cothabhála Euros/Bliain

Comhshaol

Astaíochtaí GCT 
agus truailliú 
áitiúil san aer

Astaíocht iomlán díreach 
CO2 Tonaí/bliain

Astaíocht iomlán díreach 
NOX Tonaí/bliain

Astaíocht iomlán díreach 
PM Tonaí/bliain

Ídiú talún Dromchla séalaithe Measúnú cáilíochtúil

Sochaí

Sábháilteacht 
tráchta

Básanna Líon/Bliain

Gortuithe tromhchúiseacha Líon/Bliain

Sláinte Tionchair sláinte Laghdú ar bhásanna/Bliain
Inrochtaineacht 
mhéadaithe Inrochtaineacht Measúnú cáilíochtúil

Caidreamh 
sóisialta Éifeacht scartha Measúnú cáilíochtúil

Eacnamaíoch

Úsáid feithiclí Costais úsáide feithiclí Euros/Bliain

Ídiú fuinnimh Ídiú iomlán fuinnimh 
deiridh kWh/Bliain

Tarraingteacht 
(airgeadais)

Cíosanna tráchtála Euros/Bliain

Cíosanna cónaithe Euros/Bliain

Cé gur liosta sách simplí é an liosta táscairí seo, is féidir go mbeidh sé dúshlánach na sonraí 
a theastaíonn chun an tsamhail iompair a chalabrú (má úsáidtear samhail) a bhailiú agus 
an anailís bhreise a theastaíonn chun na táscairí a mheas a dhéanamh.

Maidir le hUirlis Mheasúnaithe Tionchair FLOW, tabhair faoi deara nach mór d’úsáideoirí ná 
cásanna “leis” agus “gan” a chur isteach agus ansin ríomhann sé tionchar an fheabhsúcháin 
iompair. 

Le hUirlis 
Mheasúnaithe Tionchair 

FLOW, breithnítear na 
tionchair ghluaisteachta, 

chomhshaoil, shochaíocha 
agus eacnamaíocha a bhíonn 

ag feabhsúcháin ar an 
gcóras iompair.

4.2. Sprioc-chóras  
agus Táscairí

4.3. Cineálacha Measúnaithe  
Tionchair

Sa chóras sprice d’Uirlis Mheasúnaithe Tionchair FLOW cuirtear i gcuntas réimse leathan 
táscairí cainníochtúla agus cáilíochtúla. Seo an cheist is ceart do chinnteoirí a chur: 

Conas is féidir na táscairí seo a úsáid chun cinneadh a ghlacadh má chuirtear in iúl iad go 
léir in aonaid dhifriúla (e.g. €/bliain, tonaí, etc.)? Mar shampla, cé acu is fearr: feabhsúchán 
a chosnaíonn €200,000 agus a ghineann 200 tona de CO2, nó tionscadal a chosnaíonn 
€100,000 agus a ghineann 500 tona de CO2?

Ríomhann Uirlis Mheasúnaithe Tionchair FLOW ceithre mhodheolaíocht a úsáidtear go 
forleathan chun tionscadail feabhsúcháin a chur i gcomparáid nuair a dhéantar cur síos 
ar na tionchair atá ag na tionscadail sin le táscairí a chuirtear in iúl in aonaid dhifriúla. 
Ríomhann an scarbhileog torthaí do na ceithre mhodheolaíocht; is féidir le cathracha an 
mhodheolaíocht is rogha leo a úsáid, nó iad a chomhcheangal, mar chuidiú don phróiseas 
cinnteoireachta.

Molann FLOW do chathracha torthaí na gceithre mhodheolaíocht a bhreithniú agus cinntí 
á nglacadh acu maidir le hathruithe ar an gcóras iompair. Ar an gcaoi sin, tugtar léargas i 
bhfad níos cruinne agus níos cuimsithí ar an tionchar a bhfuil súil leis ón athrú.

Cuireann Uirlis Mheasúnaithe Tionchair FLOW torthaí ar fáil do na modhanna comparáide 
seo a leanas:

• Anailís ilchritéir (MCA) – In anailís ilchritéir, déantar gach táscaire a mheas ar 
leithligh (cuireann sé sin ar chumas cinnteoirí tosaíochtaí faoi leith a chur in iúl: 
mar shampla, sa sampla thuas, socraíonn cathair gur fiú €100,000 a chaitheamh 
chun laghdú de 300 tona a dhéanamh ar an CO2. I dTáb 12 den scarbhileog d’Uirlis 
Mheasúnaithe Tionchair FLOW, liostaítear na luachanna do na táscairí go léir. (Déantar 
cur síos níos mine ar an scarbhileog d’Uirlis Mheasúnaithe Tionchair FLOW i gCuid 
4.4.)

• Anailís ualaithe tairbhe (WBA) – In anailís ualaithe tairbhe déantar táscairí 
aonair a athrú chuig comhchóras tomhais (pointí fóntais) agus déantar na pointí 
fóntais a ualú de réir thosaíochtaí na gcinnteoirí. Ansin, déantar na pointí fóntais a 
shuimiú chun luach aonair a thabhairt do thionchar an tionscadail feabhsúcháin. 
 
I dtáb 13 d’Uirlis Mheasúnaithe Tionchair FLOW, déantar achoimre ar an anailís 
ualaithe tairbhe don tionscadal feabhúscháin atá á mheas. Úsáideann an scarbhileog 
d’Uirlis Mheasúnaithe Tionchair FLOW cur chuige líneach pointí fóntais chun an 
anailís ualaithe tairbhe a dhéanamh.

 Chun an anailís sin a dhéanamh, cuireann úsáideoirí isteach teorainn uasta (an cás 
is fearr) agus teorainn íosta (an cás is measa) don táscaire atá roghnaithe, agus tosca 
ualaithe do gach táscaire, ar Tháb 13 den scarbhileog. Ansin, déanann an scarbhileog 
an anailís ualaithe tairbhe a ríomh go huathoibríoch. I gcomhair tuilleadh sonraí 
faoin bpróiseas sin, féach Treoirlínte d’Uirlis Mheasúnaithe Tionchair FLOW.

Cé acu is 
fearr:  
feabhsúchán a chosnaíonn
€200,000 agus a ghineann 
200 tona de CO2, nó 
tionscadal a chosnaíonn 
€100,000 agus a ghineann 
500 tona de CO2?



4. Uirlis Mheasúnaithe Tionchair FLOW

48

• Anailís costais is tairbhe (CBA) – In anailís costais is tairbhe, déantar cur síos 
ar na táscairí go léir ó thaobh costais de (e.g. costas básanna ar bhóithre don 
tsochaí). Cuireann sé sin luach amháin airgeadais don tionscadal feabhsúcháin 
ar fáil don anailísí. Is casta an rud é anailís costais is tairbhe a dhéanamh; mar 
fiú má tá luachanna réamhshocraithe don luach airgeadais a bhaineann le cuid 
mhaith de na táscairí, tá sé an-deacair na costais sin a chinneadh go hiomlán toisc 
go mbraitheann siad ar cheisteanna amhail luach saol duine a mheas. In Uirlis 
Mheasúnaithe Tionchair FLOW, tugtar luachanna réamhshocraithe atá sonrach do 
thír ar bhonn taighde Eorpach agus taighde eile (is féidir luachanna áitiúla a chur 
ina n-áit más gá). Tugtar achoimre ar an anailís costais is tairbhe i dTáb 14 den 
scarbhileog d’Uirlis Mheasúnaithe Tionchair FLOW.

• Breithmheas cáilíochtúil – Is iomaí táscaire nach féidir a léiriú go héasca in 
uimhreacha agus nach mór anailís cháilíochtúil a dhéanamh orthu. I dtionscadal 
FLOW, rinneadh anailís ar thrí cinn de na táscairí ar bhonn cáilíochtúil: limistéar 
dromchla séalaithe (méid cosáin), inrochtaineacht (rochtain níos fearr ar áiseanna 
trí choisíocht agus rothaíocht), agus an éifeacht scartha (chun caidreamh 
sóisialta a chur san áireamh). I mbreithmheas cáilíochtúil, úsáidtear foireann 
teoranta luachanna uimhriúla mar thuairisc ar mhéid athrú an táscaire. 
 
I dTáb 15 den scarbhileog d’Uirlis Mheasúnaithe Tionchair FLOW, cuirtear ar chumas 
úsáideoirí measúnú cáilíochtúil a dhéanamh maidir le tionchar na dtrí tháscaire sin 
ag úsáid scála 5-phointe ó +2 (an tionchar is dearfaí) go dtí -2 (an tionchar is diúltaí) 
agus 0 gan tionchar ar bith. Cuireann an scarbhileog sin ar chumas úsáideoirí ualú 
(tosaíocht) a shannadh maidir le gach ceann de na trí tháscaire sin.

Sa scarbhileog d’Uirlis Mheasúnaithe Tionchair FLOW, déantar achoimre ar na torthaí 
ón anailís costais is tairbhe, ón anailís ualaithe tairbhe agus ón measúnú cáilíochtúil ar 
scarbhileog Tháb 16.

Tá Uirlis Mheasúnaithe Tionchair FLOW leabaithe i scarbhileog Microsoft Excel. Iontrálann 
úsáideoirí sonraí sa scarbhileog agus déanann an scarbhileog luachanna a ríomh do 

tháscairí an chórais sprice agus na ceithre chineál measúnaithe tionchair a bhfuil cur síos 
orthu i gCuid 4.3. 

Ceapadh an scarbhileog chun dhá chás a chur i gcomparáid: cás tionscadail feabhsúcháin 
“le” agus cás tionscadail feabhsúcháin “gan”. Iontrálann úsáideoirí sonraí iompair don dá 

4.4. Uirlis Mheasúnaithe Tionchair 
FLOW a Úsáid – Treoracha don 
Scarbhileog 

chás agus sonraí airgeadais faoin tionscadal feabhsúcháin sna táib chuí ar an scarbhileog.

Sa chuid seo, tugtar achoimre ar an scarbhileog agus déantar cur síos ar an gcaoi is fearr í 
a úsáid. I gcomhair tuilleadh sonraí, féach Treoirlínte d’Uirlis Mheasúnaithe Tionchair FLOW. 
Tá an scarbhileog ar fáil ag www.h2020-flow.eu.

Eagrú na scarbhileoige
Tá 16 tháb ar an scarbhileog d’Uirlis Mheasúnaithe Tionchair FLOW. Déantar achoimre ar na 
táib sin i dTábla 4-2. Déantar cur síos mionsonraithe ar gach táb sna codanna seo a leanas. 
Is fearr a thuigtear na treoracha seo nuair a bhíonn an scarbhileog oscailte ar a ríomhaire 
ag an léitheoir agus gur féidir leo amharc ar gach táb faoi mar a dhéantar cur síos air. 

Is gnách go n-áirítear na focail seo a leanas sna teidil thíos: “Riachtanach” nó “Roghnach”. 
Ciallaíonn roghnach go n-úsáidtear luachanna réamhshocraithe sna ríomhanna. Ciallaíonn 
“riachtanach” nach mór don úsáideoir sonraí a chur isteach más mian leo an fhaisnéis sin 
a áireamh sa ríomh. I gcásanna áirithe, d’fhéadfadh sé nach bhfuil sonraí ag na húsáideoirí 
(eg. Táb 5: tarraingteacht tráchtála agus cónaithe). Más amhlaidh an cás, fágtar an chuid 
sin bán, agus ní dhéanfar an ríomh sin. 

Leathanach Clúdaigh agus Córas Sprice – Táb 1 agus 2

Sna táib sin, cuirtear faisnéis ghinearálta faoin tionscadal agus scarbhileog FLOW i láthair. San 
eochair eolais ar Tháb 1, déantar cur síos ar an gcódú dathanna a úsáidtear sa scarbhileog. 
Cuidíonn sé seo chun na cealla inar cheart d’úsáideoirí sonraí a ionchur a aithint.

Cur Síos ar an Tionscadal – Táb 3 – Ionchur ón Úsáideoir ag Teastáil

Iontrálann úsáideoirí faisnéis ghinearálta faoin tionscadal feabhsúcháin agus faoin suíomh 
sna cealla ar scarbhileog Táb 3. Tá an chuid is mó den fhaisnéis follasach seachas:

• Tír – Is féidir an tír a roghnú ó liosta anuas. Úsáideann an scarbhileog í chun 
luachanna réamhshocraithe cuí a roghnú do na ríomhanna. Faightear na luachanna 
réamhshocraithe ó staitisticí Eorpacha (féach Treoir Mheasúnaithe Tionchair FLOW 
i gcomhair sonraí), is féidir leis an úsáideoir iad a athrú más gá.

• Tréimhse mheasúnaithe – Is í an tréimhse mheasúnaithe an tréimhse a roghnaíonn 
an t-úsáideoir (an buaicthráth nó an buaiclá tráchta de ghnáth). Roghnaítear í 
bunaithe ar na cineálacha sonraí iompair atá ar fáil don úsáideoir le haghaidh na 
hanailíse.

Fuarthas 
na 
luachanna 
 réamhshocraithe ó 
staitisticí Eorpacha, is 
féidir leis an úsáideoir iad a 
athrú más gá.

Tábla 4-2: Achoimre ar tháib sa scarbhileog d’Uirlis Mheasúnaithe Tionchair FLOW

Táb scar-
bhileoige Teideal Tuairisc

1 Leathanach clúdaigh

Achoimre ghairid ar thionscadal FLOW agus 
an eochair eolais chun an t-inneachar sna 
cealla scarbhileoige a thuiscint (i.e., cé acu ar 
sonraí ionchuir iad, cé acu a ríomhtar, etc.).

2 Córas sprice Léiriú ar chóras sprice Measúnaithe Tion-
chair FLOW.

3 Cur síos ar an tionscadal Faisnéis ghinearálta maidir leis an tionscadal 
feabhsúcháin atá molta agus a shuíomh.

4 Sonraí tráchta – IONCHUR

Sonraí iompair (e.g. méid na tráchta de réir 
modh iompair, sonraí maidir le ham taistil, 
sonraí faoi thimpistí, etc.) le cur isteach ag 
an úsáideoir.

5 Luachanna airgid – IONCHUR
Sonraí airgeadais (e.g. costais an tionscadail 
feabhsúcháin, sonraí eacnamaíocha) le cur 
isteach ag an úsáideoir.

6 Tosca tiontaithe

Tosca réamhshocraithe a úsáidtear chun 
sonraí ionchuir an úsáideora a thiontú go tás-
cairí córais sprice FLOW (e.g. toisc chun am 
taistil i ngluaisteán a thiontú go hastaíochtaí 
CO2, etc.).

7 Maoiniú poiblí

Táscairí arna ríomh ag an scarbhileog.

8 Feidhmíocht an líonra iompair.

9 Comhshaol

10 Sochaí

11 Gnó príobháideach

12 Anailís ilchritéir

Forbhreathnú ar thorthaí do chineál anailíse 
faoi leith.

13 Anailís Ualaithe Tairbhe

14 Anailís costais is tairbhe

15 Breithmheas Cáilíochtúil

16 Measúnú Tionchair Achomair

Sonraí Tráchta – Táb 4 – Ionchur Úsáideora ag Teastáil

Iontrálann úsáideoirí sonraí tráchta do chásanna “gan tionscadal feabhsúcháin” agus “le 
tionscadal feabhsúcháin” sna cealla i dTáb 4 ar an scarbhileog. Ní mór sonraí a chur isteach 
sna cealla a bhfuil dath dúbhuí orthu. Is féidir sonraí a chur isteach sna cealla a bhfuil 
dath bánghorm orthu (roghnach). Níl aon sonraí ag teastáil do na cealla donn éadroma.

Más féidir, ba cheart na sonraí a chuirtear isteach sa táb seo a fháil ó shamhail iompair, 
ach is féidir na sonraí a fhorbairt ó thomhais allamuigh ar bhonn na modheolaíochtaí 
innealtóireachta tráchta a bhfuil trácht orthu sna lámhleabhair maidir le hacmhainn bóithre. 
Sa chuid seo, tugtar achoimhre ar na riachtanais maidir le sonraí.

Sonraí Tráchta – Riachtanach

• Am Taistil (1) – Iontráil an t-am taistil iomlán (uaireanta feithiclí nó daoine) le linn 
na tréimhse measúnaithe do gach modh iompair.

• Am Taistil (2) – Iontráil an t-am iomlán (uaireanta tonaí) le linn na tréimhse 
measúnaithe. Teastaíonn na sonraí sin i gcás iompar tráchtála amháin (tabhair faoi 
deara LCV = feithicil éadrom tráchtála, HGV = feithicil earraí troma).

• Costais Úsáide Feithiclí – Iontráil fad an turais (ciliméadair feithicle) le linn na 
tréimhse measúnaithe do gach modh iompair. 

• Ídiú Fuinnimh Deiridh Astaíochtaí Díreacha – Iontráil an cion den fhad taistil 
feithicle (céatadán) ina mbíonn feithiclí ag tiomáint faoi na cúinsí seo a leanas: (1) 
trácht saorshreafa, (2) trácht trom, (3) trácht sáithithe, agus (4) cúinsí tráchta stop 
agus imigh, le linn na tréimhse measúnaithe sa ró cuí. Ní theastaíonn na sonraí 
sin ach amháin do mhodhanna iompair innill. Ba cheart 100% a fháil do shuim na 
sonraí.

Sonraí Tráchta - Roghnach

Is féidir le húsáideoirí sonraí a iontráil sna réimsí seo; nó sin úsáidtear na luachanna 
réamhshocraithe ar na scarbhileoga do na ríomhanna.

• Tréimhse Mheasúnaithe – Iontráil an tréimhse mheasúnaithe (an uair nó an lá is 
mó trácht).

• Toisc: Tréimhse go Lá – Iontráil an toisc a úsáidfear chun na sonraí don tréimhse 
mheasúnaithe atá rognaithe ag an úsáideoir a thiontú go sonraí laethúla. Más é an 
“buaic-uair” an tréimhse a roghnaigh an t-úsáideoir, athróidh an toisc seo idir 8 agus 
14 (is é 8 an luach réamhshocraithe); más é an “lá” an tréimhse atá roghnaithe ag 
an úsáideoir, toisc 1 atá i gceist (i.e. ní gá aon choigeartú a dhéanamh).

• Toisc: Lá go Bliain – Iontráil an toisc a úsáidfear chun luachanna tráchta lae a 
thiontú go luachanna tráchta bliantúla. Is é 250 an réamhshocrú don toisc seo 
chun na difríochtaí idir trácht na seachtaine agus an deireadh seachtaine a chur 
san áireamh.

• Cuspóir an Turais – Cuir isteach an cion den fhad taistil feithicle (céatadán) do 
chuspóirí an turais: (1) turais oibre (turas a dhéantar ar chúiseanna oibre), (2) turais 
chomaitéireachta (baile-obair, baile-oideachas), agus (3) turais eile (e.g., fóilíocht, 
siopadóireacht) sa ró cuí do gach modh iompair. Ba cheart go mbeadh suim na 
sonraí sin cothrom le 100% (do gach colún trí chill). Mar shampla, is iad na luachanna 
réamhshocraithe don iompar pearsanta mótair 10% obair, 70% comaitéireacht, agus 
20% eile = 100%.

• Áitíocht Feithiclí – Cuir isteach na rátaí áitíochta feithiclí i ndaoine in aghaidh na 
feithicle le haghaidh (1) turais oibre, (2) turais chomaitéireachta, agus (3) turais eile 
sa ró céanna do gach modh iompair.

Sonraí Timpistí - Riachtanach

Ní mór d’úsáideoirí sonraí timpistí a chur isteach sa chuid seo. Ba chóir anailís sábháilteachta 
ar an gcóras iompair a dhéanamh chun measúnú a dhéanamh ar an gcaoi a n-athróidh an 
tionscadal feabhsúcháin líon na dtimpistí.

• Básanna – Cuir isteach líon na ndaoine a fhaigheann bás gach bliain do gach modh 
iompair (is minic a chuirtear isteach meánmhéid thar roinnt blianta chun aon 
athruithe a chur san áireamh). 

• Gortuithe Troma – Cuir isteach líon na ngortuithe troma sa bhliain le haghaidh 
gach modh iompair.

• Mionghortuithe – Cuir isteach líon na mionghortuithe in aghaidh na bliana le 
haghaidh gach modh iompair.

Sonraí maidir le Tairbhe Sláinte - Riachtanach

Ní mór d’úsáideoirí na sonraí gníomhaíochta a chur isteach sa chuid seo chun measúnú a 
dhéanamh maidir le tairbhí gach modh iompair don tsláinte (déanann an scarbhileog iad 
a ríomh ag úsáid modh HEAT de chuid na hEagraíochta Domhanda Sláinte).

• Am caite in aghaidh an lae ag siúl nó ag rothaíocht – Cuir isteach meánlíon na 
nóiméad a chaitheann an gnáthdhuine ag siúl agus ag rothaíocht i gcásanna “leis 
an bhfeabhsúchán iompair atá beartaithe ” agus “gan an feabhsúchán”.

• Líon na laethanta ar a ndéantar an ghníomhaíocht – Cuir isteach líon na laethanta 
ar a ndéanann an gnáthduine an ghníomhaíocht choirp sin.

• Éileamh ar thaisteal – Cuir isteach líon na ndaoine a dhéanann an ghníomhaíocht 
choirp sin.

Sonraí Fuinnimh - Roghnach

Is féidir le húsáideoirí sonraí a chur isteach i ngach réimse, nó sin úsáidfear luachanna 
réamhshocraithe sna ríomhanna.

• Cion an chineáil innill – Cuir isteach cion na ngluaisteán a úsáideann innill 
pheitril agus díosail “leis an bhfeabhsúchán iompair atá bearthaithe” agus “gan an 
feabhsúchán”. Bíonn athruithe móra idir cion an pheitril agus an díosail i dtíortha 
agus fiú réigiúin éagsúla; dá bhrí sin, ba cheart d’úsáideoirí sonraí náisiúnta nó 
réigiúnacha a chur isteach nuair is féidir. Ba cheart go mbeadh suim na ranna 
éagsúla cothrom le 100% i ngach cás. Is iad na luachanna réamhshocraithe 70% 
peitreal agus 30% díosal.

Sonraí Airgeadais agus Costais – Táb 5 – Ionchur Úsáideora ag Teastáil

Cuireann an t-úsáideoir isteach sonraí airgeadais agus costais sna cealla sa scarbhileog i 
dTáb 5. Tá an scarbhileog bunaithe ar shonraí ó 2015 agus dá bhrí sin ba cheart na costais 
a chur in iúl in euro 2015.

Ní mór sonraí a chur isteach sna cealla a bhfuil dath dúbhuí orthu. Is féidir sonraí a chur 
isteach sna cealla a bhfuil dath bánghorm orthu, go roghnach. Ní gá aon sonraí a chur 
isteach sna cealla a bhfuil dath donnrua orthu, líontar isteach na sonraí sin go huathoibríoch 
de réir tíre (roghnaithe ag an úsáideoir ar Tháb 3).

Tiocfaidh na sonraí don chuid seo ón bpróiseas pleanála don tionscadail feabhsúcháin 
iompair, ó staitisticí áitiúla eacnamaíocha, agus ó chóras pleanála caighdeánach na cathrach 
(e.g. ráta úis). 

Costais Infheistíochta donTionscadal Feabhsúcháin – Riachtanach & Roghnach

• Ráta Úis / Ráta Lascaine – (Roghnach) Cuir isteach an ráta úis (céatadán) don 
bhliain tagartha a úsáidfear chun faisnéis airgeadais an tionscadail a ríomh. Is é 
3% an ráta réamhshocraithe.

• Comhchodanna Costais – (Riachtanach) Cuir isteach an costas (euro) le haghaidh 
do gach comhchuid den tionscadal in euro 2015. Cuir isteach na costais iomlána 
(i.e. aon chánacha san áireamh etc.).

  
Áirítear leis an gcomhchuid “tógáil agus pleanáil” an costas iomlán a bhaineann 
leis an bhfeabhsúchán bunúsach a thógáil; sa chuid “struchtúir shibhialta”, áirítear 
an costas iomlán a bhaineann le mórstruchtúir a theastaíonn don fheabhsúchán a 
thógáil (e.g. droichead). Tá na comhchodanna sin scartha óna chéile toisc go mbíonn 
saolréanna éagsúla acu de ghnáth.

• Saolré – (Roghnach) Cuir isteach an saolré (i.e. cá fhad a mhairfidh an chomhchuid 
go dtí gur gá ceann nua a thógáil) le haghaidh gach comhchoda. Taispeántar na 
saolréanna réamhshocraithe sa scarbhileog.

Costais Chothabhála agus Oibriúcháin don Tionscadal Feabhsúcháin – Riachtanach

• Costas in aghaidh na Bliana – Cuir isteach na costais bhliantúla oibriúcháin agus 
chothabhála (€/bliain in euro 2015).

Tarraingteacht Tráchtála agus Chónaithe – Riachtanach

Úsáidtear an chuid seo chun sonraí maidir le tarraingteacht eacnamaíoch a chruthaíonn an 
tionscadal feabhsúcháin iompair a chur isteach. Faightear na sonraí don chuid seo ó shonraí 
áitiúla eacnamaíocha, ó mheastacháin ar réadmhaoin a mbeidh tionchar aige uirthi, agus ó 
iniúchadh PERS (modh chun tairbhí eacnamaíocha feabhsúchán coisithe a chainníochtú arna 
bhforbairt ag an Saotharlann um Thaighde Iompair (TRL 2014)). Forbraíodh agus tástáladh 
modh PERS do thionscadail coisithe, agus dá bhrí sin, ní chuireann Uirlis Mheasúnaithe 
Tionchair FLOW i bhfeidhm é ach i gcás tionscadail coisithe. Ach tá sé soiléir go bhféadfaí 
é a úsáid i gcás tionscadail rothaíochta agus spás coiteann; ábhar an-suimiúil le haghaidh 
tuilleadh taighde a bheadh ann.

• Costas Cíosa Tráchtála – Cuir isteach an costas bliantúil cíosa do mhaoin tráchtála 
in euro in aghaidh m2 in aghaidh na bliana (praghsanna reatha léirithe in euro 2015).

• Spás a nDéanfar Difear Dó – Cuir isteach líon na maoine tráchtála a ndéanfaidh 
an tionscadal iompair coisithe difear di (m2 spás urláir).

• Scór Feabhsúcháin Iniúchta PERS – Cuir isteach an feabhsúchán i bhfigiúirí ar 
chaighdeán na timpeallachta do choisithe ó iniúchtaí PERS (athrú ualaithe ar an 
scór).

• Costas Cíosa Cónaithe – Cuir isteach an costas cíosa míosúil atá ar árasáin in euro 
in aghaidh na míosa (praghsanna reatha in euro 2015).

• Aonaid a nDéanfar Difear Dóibh – Cuir isteach líon iomlán na n-aonad cónaithe 
a ndéanfaidh an tionscadal iompair coisithe difear dóibh (uimhir).

Forbraíodh 
agus 
tástáladh 
modh PERS 
 do
thionscadail coisithe, agus 
dá bhrí sin ní chuirtear Uirlis 
Mheasúnaithe Tionscadail 
FLOW i bhfeidhm é ach amháin 

Luachanna Réamhshocraithe Dírithe ar Thír Faoi Leith

Sa chuid eile den táb scarbhileoige seo, tugtar achoimre ar luachanna réamhshocraithe 
airgeadais sa tír a roghnaigh an t-úsáideoir (ó Tháb 3). Ní gá don úsáideoir aon ionchur 
a dhéanamh.

Tosca Tiontaithe – Táb 6

I dtáb 6 den scarbhileog d’Uirlis Mheasúnaithe Tionchair FLOW cuirtear i láthair na tosca 
tiontaithe réamhshocraithe a úsáidtear chun roinnt de tháscairí an sprioc-chórais a ríomh. 
Ní gá don úsáideoir aon ionchur a dhéanamh, ach is féidir sonraí áitiúla a chur in ionad 
na dtosca réamhshocraithe más mian leis an úsáideoir agus más cuí.

Táscairí arna Ríomh ag an Scarbhileog – Táib 7 – 11

I dtáib 7 go 11 den scarbhileog d’Uirlis Mheasúnaithe Tionchair FLOW cuirtear i láthair na 
táscairí don sprioc-chóras mar a ríomhtar iad sa scarbhileog ar bhonn na sonraí a chuireann 
na húsáideoirí isteach agus na luachanna réamhshocraithe thuasluaite.

Cuirtear na ríomhanna i láthair sna táib sin. Ní gá d’úsáideoirí aon sonraí a chur isteach.

Torthaí na hAnailíse – Táib 12 – 15

I dtáib 12 go 15 den scarbhileog d’Uirlis Mheasúnaithe Tionchair FLOW, cuirtear na ceithre 
chineál anailíse a mholann tionscadal FLOW i láthair (féach Cuid 4.3 thuas). Déantar 
achoimre ar thorthaí foriomlána an mheasúnaithe i dTáb 16. Sa chuid seo, déantar cur 
síos ar gach ceann de na táib agus ar aon sonraí breise a chuireann an t-úsáideoir isteach 
agus atá riachtanach.

Anailís ilchritéir (MCA) – Táb 12

I dtáb 12, cuirtear torthaí na hanailíse ilchritéir i láthair. Áirítear leis seo na 17 
dtáscaire do Sprioc-Chóras FLOW ina n-aonaid féin.

Anailís Ualaithe Tairbhe (WBA) – Táb 13

I dtáb 13, cuirtear torthaí na hanailíse ualaithe tairbhe i láthair. Glacann an 
scarbhileog d’Uirlis Mheasúnaithe Tionchair FLOW le scála pointí fóntais líneach 
aonfhoirmeach. Chuige sin, is gá d’úsáideoirí teorainn íosta agus uasta don réimse 
luachanna táscairí féideartha a shocrú – do gach táscaire. Chun an anailís a 
dhéanamh ní mór d’úsáideoirí na sonraí seo a leanas a chur isteach:

• Teorainn Íosta – Cuir isteach an luach is ísle don táscaire roghnaithe sa cholún 
a bhfuil íosteorainn marcáilte air. Sannfar luach de -100 pointe fóntais dó seo.

• Teorainn Uasta – Iontráil an luach is airde don táscaire roghnaithe sa cholún 
a bhfuil ‘uasteorainn’ marcáilte air. Sannfar luach de +100 bunphointe dó seo.

 Cuireann an modh seo ar chumas úsáideoirí gach táscaire a ualú ar bhonn tosaíochtaí 
áitiúla. Mar shampla, d’fhéadfaí sábháilteacht tráchta a rátáil mar dhá oiread níos 
tábhachtaí ná na táscairí eile go léir. Chun an t-ualú seo a dhéanamh, caithfidh na 
húsáideoirí na sonraí seo a leanas a chur isteach:

Cuireann 
an modh

ar chumas úsáideoirí freisin 
gach táscaire a ualú ar 

bhonn tosaíochtaí áitiúla. 
Mar shampla, d’fhéadfaí 
sábháilteacht tráchta a 

rátáil mar dhá oiread níos 
tábhachtaí ná na táscairí 

eile go léir.



4. Uirlis Mheasúnaithe Tionchair FLOW

55

• Toisc Ualaithe – Cuir isteach tábhacht choibhneasta gach táscaire sa cholún a 
bhfuil ‘toisc ualaithe’ marcáilte air. Cuir isteach “1” sna cealla nach mbaineann 
aon ualú tosaíochta leo.

Cuireann suim na dtairbhí ar bhun na scarbhileoige, luach aonair i láthair maidir le tairbhe 
an tionscadail feabhsúcháin iompair atá beartaithe ar bhonn na dtosaíochtaí áitiúla a 
chuirtear in iúl sa toisc ualaithe.

Anailís costais is tairbhe – Táb 14

I dtáb 14 cuirtear torthaí na hanailíse costais is tairbhe i láthair. San anailís sin cuirtear 
ina iúl na táscairí go léir i dtéarmaí costais airgeadais bhliantúla. Déantar na costais a 
ríomh go huathoibríoch sa scarbhileog bunaithe ar shonraí ó ionchur an úsáideora agus 
ar luachanna réamhshocraithe (ó Tháb 5). Tugtar achoimre ar na torthaí sa chuid uachtair. 
Tugtar achoimre ar chostais agus ar tairbhí gach táscaire sa chuid íochtair.

Measúnú Cáilíochtúil – Táb 15

Úsáidtear Táb 15 chun measúnú cáilíochtúil foriomlán a dhéanamh maidir le trí tháscaire 
do Sprioc-chóras FLOW: ídiú talún, rochtain fheabhsaithe agus caidreamh sóisialta. 
Sainmhínítear na trí tháscaire sin mar seo a leanas:

• Ídiú talún – An méid de dhromchla séalaithe sa bhreis a úsáideann an feabhsúchán 
iompair (d’fhéadfadh sé a bheith ina luach diúltach má laghdaíonn an feabhsúchán 
an dromchla séalaithe);

• Inrochtaineacht – Rochtain fheabhsaithe na n-áitritheoirí nach bhfuil ag úsáid 
carranna ar áiseanna (e.g. poist);

• Éifeacht scartha – Caidreamh sóisialta sa bhreis de bharr feabhsúchán ar an 
gcoisíocht agus ar an rothaíocht; 

Chun an anailís cháilíochtúil a dhéanamh, ní mór d’úsáideoirí na sonraí seo a leanas a chur 
isteach sa scarbhileog:

• Measúnú Cáilíochtúil – Cuir isteach measúnú an úsáideora faoin dóigh a n-athraíonn 
luach an táscaire le cur chun feidhme an tionscadail feabhsúcháin iompair (+2 do 
thionchar iontach dearfach, +1 do thionchar dearfach, 0 gan aon tionchar ábhartha, 
-1 do thionchar diúltach, -2 do thionchar an-diúltach).

• Toisc Ualaithe – Cuir isteach tábhacht choibhneasta gach táscaire. Cuir isteach “1” 
sna cealla nach mbaineann aon ualú tosaíochta leo.

Úsáidtear na torthaí sin chun an measúnú foriomlán a ullmhú.

Measúnú Foriomlán – Táb 16

Cuirtear torthaí foriomlána an mheasúnaithe i láthair i dTáb 16. Tugtar achoimre ann ar 
thuairisc an tionscadail agus ansin cuirtear torthaí na hanailíse costais is tairbhe, na hanailíse 
ualaithe tairbhe, agus na hanailíse cáilíochtúla i láthair ar leathanach amháin.





Is minic a thagann ábhar gan choinne chun cinn le linn tionscadal taighde. Níorbh 
aon eisceacht é FLOW. Go luath sa phróiseas, thuig rannpháirtithe an tionscadail 
nárbh leor na gnáth-theicníochtaí anailíse iompair a fheabhsú, más mian linn an 
choisíocht agus an rothaíocht a chur san áireamh. Bhí gá ann na teicníochtaí sin 
a athbhreithniú i gcomhthéacs níos leithne.

Chomh maith leis sin, ní leor díriú ar an mbrú tráchta a laghdú. Maidir le trácht 
ginte, le trácht ag imeacht as agus le héifeachtacht bhainistiú an bhrú tráchta – i 
measc ábhar eile – ceistíonn an taighde is déanaí an cumas más féidir an brú 

tráchta a dhíbirt agus cén tairbhe a bhaineann leis sin.

Tá achoimre ar mholtaí ginearálta FLOW thíos. Tá moltaí mionsonraithe do chineálacha 
éagsúla léitheoirí ar fáil in Aguisín 1.

1. An choisíocht agus an rothaíocht a chur san áireamh mar is cuí agus 
pleananna agus beartais á bhforbairt chun feidhmíocht an chórais iompair 
a fheabhsú, agus tríd an anailís tionchair agus an cur chun feidhme.

Ní aithníonn an chuid is mó de bheartais iompair lántairbhí na coisíochta agus na 
rothaíochta ó thaobh feidhmíocht an chórais iompair a fheabhsú. Sa chás is measa, 
meastar nach bhfuil sa choisíocht agus sa rothaíocht ach caitheamh aimsire agus 
nach bhfuil siad ábhartha don iompar. Ba cheart do na rialtais ar gach leibhéal 
beartais a thabhairt isteach a aithníonn gur féidir leis an gcoisíocht agus an rothaíocht 
feidhmíocht an chórais iompair uirbigh agus an cháilíocht saoil a fheabhsú agus 
tacaíocht a thabhairt dóibh.

Tá ról tábhachtach ag an anailís iompair ó thaobh cinntí a ghlacadh faoi fheabhsúcháin 
nua iompair agus scéimeanna forbartha. Ach is minic a dhéantar an anailís sin ar 
bhonn teicníochtaí agus samhlacha nach gcuireann na móid ar fad i gcuntas (e.g. 
coisíocht agus rothaíocht). Ba cheart do chinnteoirí a éileamh go n-úsáidfí teicníochtaí 
agus samhlacha anailíse ilmhódaí gach uair a dhéantar anailís tionchair ar an iompar. 
Ba cheart d’fhoireann an údaráis áitiúil an riachtanas maidir le hanailís ilmhódach a 
áireamh i nglaonna ar thairiscintí agus ba cheart do gheallsealbhóirí eile teagmháil 
a dhéanamh leis na hionadaithe tofa chun anailís ilmhódach a éileamh. Ba cheart 
do chomhairleoirí pleanála iompair a gcliaint a chur ar an eolas faoin tábhacht a 
bhaineann le hanailís ilmhódach agus leas a bhaint aisti san anailís. 

2. Feabhas a chur ar theicníochtaí agus samhlacha anailíse iompair chun gach 
mód a áireamh agus tionchar gach mód ar a chéile a chur san áireamh.

Ba cheart feabhas mór a chur ar theicníochtaí agus samhlacha anailíse iompair chun an 
choisíocht agus an rothaíocht a chur ar comhchéim le móid iompair le hinneall. Beidh 
sé an-tábhachtach go ndéanfar modhanna a fhorbairt chun measúnú a dhéanamh ar 
chineálacha nua bonneagair iompair – ar nós spás comhroinnte, limistéir do choisithe 
agus bóthair do rothaithe – agus aird chuí á tabhairt ar an taighde iompair is déanaí 
faoi cheisteanna ar nós éileamh ginte agus trácht ag imeacht as. Ba cheart do na 
geallsealbhóirí uile tacú le taighde atá dírithe ar theicníochtaí agus samhlacha anailíse 
iompair atá ar fáil inniu a fheabhsú agus cur chuige nua a fhorbairt.

3. Cumarsáid faoi anailís ilmhódach ar an iompar a fheabhsú agus trédhearcacht 
phróiseas na pleanála iompair a mhéadú.

Tá an acmhainn ag bonneagar nua iompair agus tionscadail forbartha talún tionchar 
mór a bheith acu ar cháilíocht saoil sa cheantar, ach tá na teicníochtaí agus an 
samhaltú anailíse iompair a úsáidtear sa phróiseas cinnteoireachta an-chasta agus 

is minic nach mbíonn an próiseas forbartha pleanála soiléir. Ní mór do na húdaráis 
áitiúla, comhairleoirí iompair agus taighdeoirí a straitéisí cumarsáide a fheabhsú chun 
míniú níos fearr a thabhairt ar na teicníochtaí anailíse agus ar an bpróiseas pleanála 
ionas go dtuigfidh an pobal iad. 

4. Bailiúchán sonraí faoin gcoisíocht agus rothaíocht a fheabhsú d’fhonn 
gluaiseachtaí na modhanna sin a thuiscint níos fearr. Breathnaigh ar mholtaí 
na Cónaidhme Eorpaí Rothaithe agus Walk21 agus torthaí na ceardlainne 
sonraí FLOW (ar láithreán Gréasáin FLOW).

Tá gá le sonraí chun tuiscint níos fearr a fháil ar iompraíocht san iompar, ionchur 
a chur ar fáil d’uirlisí measúnaithe agus samhlacha iompair níos fearr a fhorbairt. 
Ar an drochuair, is beag údarás – ar leibhéal ar bith den rialtas – a bhailíonn sonraí 
leordhóthanacha faoin gcoisíocht agus rothaíocht, agus is deacair na móid sin a chur 
i gcuntas go hiomlán sa phróiseas pleanála iompair. Tá caighdeáin den scoth ann 
chun sonraí faoi chosaíocht agus rothaíocht a bhailiú, agus teicneolaíochtaí nua (e.g. 
rianairí gníomhaíochta) a bhfuil sé níos éascú sonraí a bhailiú dá mbarr. Ní mór do 
na húdaráis rialtais ar fad na sonraí a bhailiú d’fhonn éifeacht na coisíochta agus 
na rothaíochta ar an mbrú tráchta agus ar an timpeallacht uirbeach ina iomláine a 
mheas.

5. Feidhmíocht an chórais iompair (brú tráchta san áireamh) a chur i 
gcomhthéacs na cáilíochta saoil uirbí, na hinmharthanachta eacnamaíche, 
agus na sábháilteachta agus sláinte (gan tús áite a thabhairt di).

Tá caighdeán na seirbhíse iompair ar cheann de na fachtóirí a chuireann leis an 
gcáilíocht saoil, le geilleagar rathúil, leis an iomaíochas, le hinmharthanacht agus leis 
an tsláinte. Ach is minic a bhíonn an chinnteoireacht dírithe ar chúrsaí iompair amháin 
(an brú tráchta go háirithe). Má ghlactar cur chuige ildisciplíneach don chinnteoireacht 
iompair, cuirfear tacaíocht ar fáil do thodhchaí chothrom agus inbhuanaithe do chách.

Má ghlactar cur chuige níos fairsinge faoin gcinnteoireacht iompair, féadfaidh 
cathracha a aithint conas is féidir straitéisí níos cothroime (agus níos indéanta) ar 
nós an brú tráchta “a bhainistiú” agus an acmhainn iomlán a mhéadú a fhorbairt ó na 
straitéisí reatha, ar nós an brú tráchta “a dhíbirt”. Leis an athrú sin, bíonn roghanna i 
bhfad níos leithne ag cinnteoirí chun obair a dhéanamh ar phleanáil sa chathair.

5.1. Moltaí  
mionsonraithe FLOW

ÁITIÚIL

Moltaí do chleachtóirí in údaráis áitiúla:

1. Cinntigh go bhfuil dearcadh ilmhódach ar fheidhmíocht an líonra bóithre uirbeacha le 
feiceáil in ábhar agus friotal na mbeartas agus treoirlínte faoin mbainistíocht tráchta 
uirbigh.

2. Cinntigh go bhfuil an t-iompar ilmhódach agus cothromas módach curtha i bhfeidhm ag 
gach céim trí: i) creat measúnaithe tionchair a bheith ag gabháil le bhur nósanna imeachta 
agus treoirlínte lena n-áirítear tairbhí an iompair ilmhódaigh agus tairbhí tábhachtacha 
nach mbaineann leis an iompar (e.g. an tsláinte), ii) riachtanas a chur san áireamh sna 
téarmaí tagartha soláthair chun measúnú tionchair ilmhódaigh a dhéanamh i gcomhair 
seirbhísí ar bhonn uirlisí agus teicníochtaí dea-chleachtais agus, iii) athbhreithniú a 
dhéanamh ar fheidhmíocht an tionscadail tar éis an chur chun feidhme trí mheasúnú 
tionchair ilmhódaigh.

3. I gcomhthéacs na pleanála soghluaisteachta uirbí inbhuanaithe, deiseanna a lorg go 
gníomhach chun éifeachtúlacht an líonra agus inrochtaineacht ar fud na cathrach a 
fheabhsú trí bhearta chun coinníollacha coisíochta agus rothaíochta slána agus pléisiúrtha 
a fheabhsú.

4. Athbhreithniú a dhéanamh ar do thosaíochtaí agus scéimeanna nua iompair á meas 
d’fhonn coinbhleacht idir na spriocanna aontaithe (e.g. tús áite a thabhairt don choisíocht 
agus rothaíocht) agus an cleachtas a sheachaint.

5. A bheith gníomhach chun an bhearna sonraí faoin gcoisíocht agus rothaíocht a líonadh 
trí athbhreithniú a dhéanamh ar chaighdeáin bailithe sonraí agus próisis reatha lena 
bheith cinnte gur féidir leat ceisteanna bunúsacha faoin gcoisíocht agus rothaíocht a 
fhreagairt ar nós méideanna, roghanna mód iompair, sábháilteacht, suíomh agus riocht 
an bhonneagair, etc.

6. Tuiscint a bheith agaibh san eagraíocht faoin gcaoi a n-oibríonn na samhlacha. Inniúlacht 
inmheánach a fhorbairt chun samhaltú ilmhódach a dhéanamh nó na scileanna a 
shealbhú chun sonraíochtaí pleanála agus samhaltaithe a scríobh, lena gcuirtear i gcuntas 
go hiomlán an choisíocht agus an rothaíocht, agus chun torthaí anailíse do chinnteoirí a 
thuiscint.

7. Eolas a chur ar fáil do chinnteoirí agus geallsealbhóirí chun dearcadh níos iomláine a fháil 
ar an bhfadhb iompair. Mar shampla, ceisteanna faoi conas an brú tráchta a “réiteach” a 
chur ar bhealach eile – an brú tráchta a bhainistiú agus/nó acmhainní conairí a mhéadú.

ÁITIÚIL

Moltaí do chinnteoirí áitiúla:

1. Sonraí chun dáta faoin gcoisíocht agus rothaíocht a éileamh. Teastaíonn tacaíocht 

láidir pholaitiúil ó fhoireann sna húdaráis áitiúla chun aghaidh a thabhairt ar cheist 
na sonraí. Caithfidh cinnteoirí ceannaireacht a thabhairt don phobal ó thaobh sonraí 
agus fianaise a bhailiú ina bpobail.

2. An creat measúnaithe tionchair a fhorbairt i gcomhar le d’fhoireann d’fhonn na critéir 
mheasúnaithe do scéimeanna iompair a shonrú ag tús na dtionscadal. Iarr measúnú 
ilmhódach cothrom lena n-áirítear na critéir atá tábhachtach don phobal (eacnamaíoch, 
sóisialta agus comhshaoil, chomh maith leis an iompar) agus tionchar na scéimeanna 
iompair ar gach mód.

3. Tacaíocht a thabhairt d’oiliúint leanúnach na mball foirne ionas go mbeidh tuiscint 
acu ar an dearcadh ilmhódach agus an gá chun gach mód a mheas ar comhchéim.

NÁISIÚNTA

Moltaí do ghníomhairí náisiúnta:

1. Cinntigh go bhfuil an t-inneachar agus an friotal sna treoirlínte do bhainistíocht 
tráchta uirbeach ag teacht le dearcadh ilmhódach ar fheidhmíocht an líonra bóithre 
uirbeacha. Coincheap na hilmhódúlachta agus cothromas móid a thabhairt isteach 
sna caighdeáin agus treoirlínte don chur chun feidhme áitiúil agus dreasachtaí a chur 
ar fáil do chathracha chun go nglacfar leis na caighdeáin seo.

2. Moltaí beartais a eisiúint do na húdaráis áitiúla a aithníonn ról na coisíochta agus na 
rothaíochta chun an brú tráchta a laghdú/feidhmíocht an líonra bóithre a fheabhsú.

3. I gcomhar leis na húdaráis áitiúla, treoirlínte a ghlacadh chun bailiúchán sonraí agus 
anailís a fheabhsú don choisíocht agus rothaíocht.

4. Meicníochtaí comhsheasmhacha a bhunú chun tograí tionscadail a mheas a thugann 
tús áite do mhodhanna iompair inbhuanaithe, ag cur gluaiseacht daoine (seachas 
feithiclí) san áireamh. Riachtanas a chur leis an gcreat beartais go ndéanfar measúnú 
ilmhódach ar thairbhí soghluaisteachta gach scéim iompair mar chuid de gach measúnú 
ar thionscadal.  

5. Maoiniú a chur ar fáil d’údaráis áitiúla a chuireann cur chuige ilmhodúil i bhfeidhm 
i leith chinnteoireacht an chórais iompair lena gcuirtear an t-iompar i gcomhthéacs 
níos mó an tsaoil uirbigh, an chomhshaoil, na sláinte agus an gheilleagair.

AN tAONTAS EORPACH

Moltaí do ghníomhairí AE:

1. Cinntigh go bhfuil an t-inneachar agus an friotal sna treoirlínte do bhainistíocht tráchta 
uirbeach ag teacht le dearcadh ilmhódach ar fheidhmíocht an líonra bóithre uirbeacha. 
Meicníochtaí comhsheasmheaha a chur ar bun chun tograí tionscadail a mheas a éilíonn 
tús áite a thabhairt do mhodhanna inbhuanaithe iompair, agus soghluaisteacht daoine 
(seachas feithiclí) á cur san áireamh.

2. Straitéis Coisíochta don Eorpach a chruthú mar chreat do chathracha chun áiseanna 
coisíochta a phleanáil agus prionsabail an iompair ilmhódaigh agus cothromas a thabhairt 
isteach i móid iompair i Straitéis Rothaíochta an AE agus straitéisí iompair uile an AE.

3. Treoirlínte a leagan síos maidir le modhanna bailiúcháin sonraí don choisíocht agus 
rothaíocht mar mhóid iompair uirbigh. Maoiniú a chur ar fáil chun na treoirlínte a 
fhorbairt, do scéimeanna píolótacha agus don chomhairliú ar leibhéal áitiúil agus 
náisiúnta.

4. Éileamh ar chathracha measúnuithe ilmhódacha a dhéanamh ar cháilíocht an chórais 
iompair mar chuid de mheasúnuithe SUMP.

5. Maoiniú a chur ar fáil d’údaráis áitiúla a chuireann cur chuige i bhfeidhm i leith 
chinnteoireacht an chórais iompair lena dtugtar isteach an t-iompar i gcomhthéacs níos 
mó an tsaoil uirbigh, an chomhshaoil, na sláinte agus an gheilleagair.

COMHAIRLEACHTAÍ IOMPAIR (AGUS A GCOMHLACHTAÍ GHAIRMIÚLA)

Moltaí do chomhairleachtaí iompair agus dá gcomhlachtaí gairmiúla:

1. Cumais a fhorbairt chun measúnú ilmhódach na dtairbhí soghluaisteachta do thionscadail 
iompair agus samhaltú agus measúnú na coisíochta agus na rothaíochta a chur ar fáil 
mar chuid den tseirbhís. Mar chomhairleachtaí iompair Eorpacha, na seirbhísí sin a chur 
in oiriúint agus margaíocht a dhéanamh ina leith ar bhonn idirnáisiúnta.

2. Cinntigh go bhfuil ábhar agus friotal an ábhair oiliúna agus na gcaighdeán gairmiúil ag 
teacht le prionsabail an mheasúnaithe ilmhódaigh agus cothromas móid, ionas go mbeidh 
siad in úsáid go forleathan seachas go heisceachtúil i gcleachtas pleanála iompair.

3. Bheith ag obair le soláthraithe bogearraí samhaltaithe chun coisíocht agus rothaíocht a 
fheabhsú in uirlisí samhaltaithe: samhaltú éilimh agus rogha móid (macrascópach) agus 
samhaltú iompraíochta ó thaobh idirghníomhaíochtaí (micreascópach).

4. Cliaint (i.e. cinnteoirí agus foireann na n-údarás áitiúil) a chur ar an eolas faoin tábhacht a 
bhaineann leis an gcoisíocht agus an rothaíocht a chur i gcuntas go hiomlán in anailísí ar 
thionchair an iompair, agus faoi theicníochtaí agus samhaltú feabhsaithe coisíochta agus 
rothaíochta.

5. Cairt thoiliúil a fhorbairt maidir le máistreacht theicniúil, trédhearcacht agus eiticí dóibh siúd 
a chuireann seirbhísí ar fáil sa samhaltú agus measúnú iompair, agus iad siúd a dteipeann 
orthu caighdeáin theicniúla agus eiticiúla a chomhlíonadh a choinneáil cuntasach.

FORBRÓIRÍ AGUS TAIGHDEOIRÍ SAMHLACHA

Moltaí d’fhorbróirí agus taighdeoirí samhlacha:

1. Tuilleadh taighde a dhéanamh ar thrácht ginte agus trácht ag imeacht as de bharr 
thabhairt isteach agus baint bonneagair chun treoir a thabhairt maidir le samhaltú 
iompair straitéiseach.

2. Tuiscint ar iompraíocht coisithe agus rothaithe a fheabhsú – difríochtaí ó thír amháin 
go tír eile a chur san áireamh – agus conas na difríochtaí sin a thabhairt isteach sa 
tsamhail mar is gá.

3. Taighde samhaltaithe iompair micreaspreagtha a dhéanamh maidir le hidirghníomhú 
rothaithe agus feithiclí i lánaí comhroinnte agus iompraíocht na gcoisithe i gcoinníollacha 
sráide plódaithe. Feabhas a chur ar shamhaltú ginearálta spásanna comhroinnte.

4. Athróga ionchuir agus táscairí teicniúla níos fiúntaí a fhorbairt d’innéacs ríofa leibhéal 
seirbhíse don rothaíocht agus don choisíocht uirbeach.

5. Táscaire moille agus/nó leibhéil seirbhíse ilmhódach a fhorbairt do shaoráidí 
comhroinnte (rothair agus feithiclí mótair ar lánaí comhroinnte nó rothaithe agus 
coisithe ar chosáin chomhroinnte), lena n-áirítear taighde ar iompraíocht chun 
idirghníomhú modúil a thuiscint i gcoincheapa acmhainne.

6. Cabhrú le tuiscint ar amanna taistil “inghlactha” nó “a bhfuiltear ag súil leo” a fheabhsú 
do gach modh iompair i gcomhthéacs uirbeach d’fhonn coinníoll tagartha ilmhódach 
a measfar an mhoill i gcathracha ina aghaidh a shainmhíniú.

TEACHTAIREACHTAÍ DON LUCHT TIONCHAIR AR GACH LEIBHÉAL

1. Eolas a chur ar fáil do chinnteoirí agus geallsealbhóirí chun dearcadh níos iomláine a fháil 
ar an bhfadhb iompair. Mar shampla, ceisteanna faoi conas an brú tráchta a “réiteach” a 
chur ar bhealach eile – an brú tráchta a bhainistiú agus/nó acmhainní conairí a mhéadú.

2. Cur chuige ilmhódach a chur chun cinn go gníomhach, ag glacadh leis go gcuireann an 
t-iompar poiblí éifeachtach go mór leis an mbrú tráchta a bhainistiú. Cuir in aghaidh na 
hiomaíochta idir rothaíocht, coisíocht agus iompar poiblí.

3. Cur ina luí ar dhaoine gur féidir le bearta cliste coisíochta agus rothaíochta cuidiú leis an 
mbrú tráchta uirbeach a laghdú. Tá dea-shamplaí ar fáil i Fíricí Gasta FLOW do Chathracha.

4. Bainistíocht ar an mbrú tráchta a chur leis an liosta fada tairbhí a bhaineann leis an 
gcoisíocht agus an rothaíocht, agus tograí á gcur i láthair do chinnteoirí.

5. An teachtaireacht a chur in iúl nach ann ach réiteach gearrthéarmach spás a chur ar fáil 
do charranna sa chathair. Sa chás sin, leis an bhfás uirbeach, tiocfaidh méadú gan stad 
ar líon na gcarranna go dtí go mbeidh an spás lán. Níl an dara rogha againn ach úsáid 
níos éifeachtaí a bhaint as an spás chun cathracha pléisiúrtha atá réidh don fhás atá le 
teacht a chruthú.



Táirgí Insoláthraithe agus Acmhainní FLOW (páipéir oibre)

Tá táirgí insoláthraithe agus acmhainní FLOW ar fad ar fáil ag  
www.h2020-flow.eu.

